
Navarra Suma talde parlamentarioari atxikitako foru parlamentari Marta Álvarez Alonso andreak galdera egin du (10-21/PES-00336) Eskubide Sozialetako Departamentuko kontseilariak eta PAGNAko zuzendari kudeatzaileak Elizondoko Francisco Joaquín Iriarte egoitzara herriko udalak gonbidaturik egindako bisitari buruz eta egoitza berritzeko lanez eta horien finantzaketaz bisita horretan esandakoari buruz. Hona Nafarroako Gobernuko Eskubide Sozialetako kontseilariak informatzeko duena:
Bisita horretatik Nafarroako Gobernuak zer ondorio atera du egoitza berritzeari dagokionez?
Bisitan agerian gelditu zen zaharberritze lan handiak egin behar direla egoitza 92/2020 Foru Dekretu berrira egokitu ahal izateko. Udalak hasierako proiektua zertan den azaldu zuen. Egoitzaren egitura guztiz aldatuko du, batez ere egoitza azken aldiz handitu zenean egin ziren eraikinetan.
Lan horiek egiteko zer aurrekontu- eta finantzaketa-aurreikuspen aurkeztu du Udalak edo dauka departamentuak? Halakorik baldin bada, finantzaketaren aurreikuspen ekonomikoa eta egutegi-aurreikuspena jaso nahi ditugu.
Eskubide Sozialetako Departamentuak Udalari jakinarazi zion badaudela Europako funtsak egoitza-zentroak arreta eredu berrietara egokitzeko, 22. lerroaren barnean. Funts horietako batzuk Nafarroako Gobernuaren zentro publikoetako inbertsioak finantzatzeko dira, eta gainerako egoitza-zentroetako inbertsioetara 6,5 milioi pasatxo bideratuko dira. Diru kopuru hori dirulaguntzen deialdi bat eginda banatuko da, norgehiagoka bidez, eta Foru Komunitateko zentro guztiek parte hartu ahalko dute. 
Aipatu bileran, Udalak adierazi zuen proiektua prestatzen ari zela eta, horregatik, ez zeukala behin betiko aurrekontu osoa.
Hori guztia jakinarazten dizut, Nafarroako Parlamentuko Erregelamenduaren 194. artikulua betez.
Iruñean, 2021eko azaroaren 22an.

